Հ Ի Մ Ն Ա Վ Ո Ր ՈՒ Մ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ «ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ  ԾԱՌԱՅՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿ UՏԵՂԾԵԼՈՒ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆ ԿԱՆՈՆԱԴՐՈՒԹՅՈՒՆԸ ԵՎ ԱՇԽԱՏԱԿԱԶՄԻ ԿԱՌՈՒՑՎԱԾՔԸ ՀԱUՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 5-Ի N 1516-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 8-Ի N 1316-Ն ՈՐՈՇՈՒՄՆԵՐԻ 
ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 21-Ի
 N 1888-Ն ԵՎ N 1915-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԳԾԻ ՎԵՐԱԲԵՐՅԱԼ
Հաշվի առնելով Հայաստան-ԵՄ ինտեգրման գործընթացը, ինչպես նաև ելնելով ԵՄ զարգացած երկրների լավագույն փորձը` անհրաժեշտություն է առաջացել ստեղծել սննդամթերքի անվտանգության արդի համակարգ: Ներկայումս, սննդամթերքի անվտանգության համակարգը դեռևս լիարժեք չի երաշխավորում սպառողների առողջության համար սննդային գործոնով պայմանավորված բացասական ներգործության կանխարգելումը և այդ առումով առկա են մի շարք լուծում պահանջող հիմնահարցեր: Այստեղից անհրաժեշտություն է առաջացել մշակել և իրականացնել այդ բնագավառը կարգավորող միասնական քաղաքականություն:
Ներկայումս, սննդամթերքի անվտանգության բնագավառին առնչվող պարտա​կա​նու​թյունները բաշխված են ՀՀ գյուղատնտեսության, ՀՀ առողջապահության, ՀՀ էկո​նո​մի​կայի նախարարությունների և նրանց ենթակայության տակ գտնվող ՊՈԱԿ-ների միջև, ընդ որում, առկա են իրավասությունների և պարտականությւոնների կրկնողություններ գործառույթների միջև, որոնք բացասաբար են ազդում սննդամթերքի անվտանգության  ոլորտի վրա:
Հայաuտանի Հանրապետության գյուղատնտեսության նախարարության աշխատա​կազմի սննդամթերքի անվտանգության և անասնաբուժական պետական տեսչությունն ու բու​սա​սանիտարիայի պետական տեuչությունը միաձուլման ձևով վերակազմակերպվելեն Սննդամթերքի անվտան​գու​թյան պետական ծառայության; Այս տեսչությունների գործառույթները տրամաբանորեն փոխանցվել են վերջինին: Նաև նախատեսված է ՀՀ առողջապահության և ՀՀ էկոնոմիկայի նախարարությունների սննդի շղթային անմիջապես առնչվող գործառույթների փոխանցումը Սննդամթերքի անվտանգությա պետական ծառայությանը: Միաժամանակ, նախատեսվում են մի շարք ՊՈԱԿ-ների վերակազմակերպում և փոխանցում ծառայության ենթակայությանը, ինչը և հնարավորություն կտա ոչ միայն բարձրացնել աննդամթերքի անվտանգության ոլորտում առկա գործառույթների արդյունավետությունը, այլ նաև պայմանավորված ոլորտի ԵՄ երկրների լավագույն փորձով ավելացնել մի շարք նոր գործառույթներ, որոնք են` սննդամթերքի անվտանգության ոլորտի ռիսկերի գիտական վերլուծությունն ու գնահատականը, դրանց կառավարումը և այլն:

ՀՀ կառավարության որոշման նախագծի մշակման գործընթացում ներգրավված են եղել ՀՀ կառավարության աշխատակազմը, ՀՀ գյուղատնտեսության, ՀՀ առողջապահության նախարարությունները, ինչպես նաև ՀՀ էկոնոմիկայի նախարարության տեսչական բարեփոխումների խումբը, միջազգային կառույցներ և փոձագետներ:

Սննդամթերքի անվտանգության բնագավառի միասնական մարմնի ստեղծումը, որը պատասխանատու կլինի սննդամթերքի անվտանգության շղթայի բոլոր փուլերի համար, հիմնվելով ԵՄ զարգացած երկրների համար սննդամթերքի անվտանգության հիմնարար սկզբունքներ վրա (Օր` «ֆերմայից մինչև պատառաքաղ», կամ «դաշտից մինչև սեղան» սկզբունքը, «թափանցիկության և շահառուների ներգրավման սկզբունքը», «տնտեսավարող սուբյեկտների պատասխանատվության սկզբունքը» և այլն), կբացառի միջգերատեսչական շահերի և գործառույթների կրկնողությունը:   
